
Naxçıvan Sənaye Parkının yaradılması haqqında
Azərbaycan Respublikası Prezidentinin Fərmanı

Azərbaycan Respublikası Konstitusi-
yasının 109-cu maddəsinin 32-ci bəndini 
rəhbər tutaraq qərara alıram:

1. Naxçıvan Muxtar Respublikasında 
Naxçıvan Sənaye Parkı yaradılsın.

2. Müəyyən edilsin ki:
2.1. Naxçıvan Sənaye Parkı sahibkarlıq 

fəaliyyətinin həyata keçirilməsi üçün zəru-
ri infrastrukturu və idarəetmə qurumları 
olan, müasir texnologiyaların tətbiqi yolu 
ilə rəqabətqabiliyyətli məhsul istehsalı və 
xidmətlər göstərilməsi məqsədilə istifadə 
edilən, sahibkarların səmərəli fəaliyyətinə 
və inkişafına kömək edən ərazidir;

2.2.  Naxçıvan Sənaye Parkının fəa-
liyyətinin təşkili, onun idarə edilməsi və 
inkişafı ilə bağlı tədbirləri Azərbaycan 
Respublikası İqtisadiyyat Nazirliyinin 
tabeliyində İqtisadi Zonaların İnkişafı 
Agentliyi (bundan sonra – Agentlik) həya-
ta keçirir.

3. Naxçıvan Sənaye Parkının fəaliy-
yətinin təşkili, ərazisinin istifadəyə yararlı 
vəziyyətə gətirilməsi, xarici və daxili in-
frastrukturun (elektrik və istilik enerjisi, 
qaz, su, kanalizasiya, rabitə, nəqliyyat, 
yanğından mühafizə, istehsal təyinatlı, 
inzibati, sosial və digər infrastruktur ob-
yektləri) yaradılması üçün layihələndirmə 

işlərinin həyata keçirilməsini təmin etmək 
məqsədilə Azərbaycan Respublikasının 
2024-cü il dövlət büdcəsində nəzərdə tu-
tulmuş Azərbaycan Respublikası Prezi-
dentinin ehtiyat fondundan Agentliyə ilkin 
olaraq 500,0 (beş yüz) min manat ayrılsın.

4. Azərbaycan Respublikasının İqtisa-
diyyat Nazirliyi:

4.1. Naxçıvan Muxtar Respublikasında 
Azərbaycan Respublikası Prezidentinin sə-
lahiyyətli nümayəndəliyinin və Naxçıvan 
Muxtar Respublikası Nazirlər Kabinetinin 
təklifləri nəzərə alınmaqla, Naxçıvan Səna-
ye Parkında istehsal və emal (təkrar emal) 
olunan sənaye məhsulları, habelə göstə-
rilən xidmətlər üzrə prioritet istiqamətləri 
iki ay müddətində müəyyən etsin;

4.2. Naxçıvan Muxtar Respublikasın-
da Azərbaycan Respublikası Prezidenti-
nin səlahiyyətli nümayəndəliyi, Naxçıvan 
Muxtar Respublikasının Nazirlər Kabineti 
və kommunal xidmət (elektrik və istilik 
enerjisi, təbii qaz və su) qurumları ilə bir-
likdə Naxçıvan Sənaye Parkının ərazisində 
xarici və daxili infrastrukturun (elektrik və 
istilik enerjisi, qaz, su, kanalizasiya, rabitə, 
nəqliyyat, yanğından mühafizə, istehsal tə-
yinatlı, inzibati, sosial və digər infrastruk-
tur obyektləri) yaradılması və sahibkarlıq 

fəaliyyətinin səmərəli təşkili üçün digər 
xidmətlər göstərilməsini təmin etmək 
məqsədilə Agentliyə kömək etsin;

4.3. bu Fərmandan irəli gələn digər 
məsələlərin həlli üçün zəruri tədbirlər gör-
sün.

5. Naxçıvan Muxtar Respublikasının 
Nazirlər Kabineti:

5.1. Naxçıvan Sənaye Parkının fəaliy-
yəti üçün Naxçıvan şəhərinin cənub-qərb 
hissəsində, Naxçıvan–Sədərək avtomobil 
yolunun cənubunda 310 (üç yüz on) hektar 
kənd təsərrüfatı təyinatlı torpaq sahəsinin 
icarəyə vermək hüququ ilə Agentliyin da-
imi istifadəsinə verilməsini iki ay müddə-
tində təmin edib Azərbaycan Respublikası-
nın Prezidentinə məlumat versin;

5.2. bu Fərmandan irəli gələn digər 
məsələləri həll etsin.

6. Azərbaycan Respublikasının Maliy-
yə Nazirliyi bu Fərmanın 3-cü hissəsində 
göstərilən məbləğdə maliyyələşməni təmin 
etsin.

İlham ƏLİYEV, 
 Azərbaycan Respublikasının 

Prezidenti
Bakı şəhəri, 5 dekabr 2024-cü il

Azərbaycan Uşaqlarının VI Ümumrespublika Forumu 

Dekabrın 5-də Ailə, Qadın və Uşaq Problemləri üzrə Dövlət 
Komitəsinin, Elm və Təhsil Nazirliyinin birgə təşkilatçılığı ilə Azərbaycan 
Uşaqlarının VI Ümumrespublika Forumu keçirilib. 

Prezident Administrasiyasının Huma-
nitar siyasət, diaspor, multikulturalizm 
və dini məsələlər şöbəsinin müdiri Fərəh 
 Əliyeva Prezident İlham Əliyevin forumun 
iştirakçılarına müraciətini oxuyub. 

Tədbirdə çıxış edən Ailə, Qadın və 
Uşaq Problemləri üzrə Dövlət Komitəsinin 
sədri Bahar Muradova bildirib ki, Forumda 
bu günümüzün və gələcəyimizin ən vacib 
mövzuları ətrafında müzakirə aparmaq, 
fikir və təşəbbüslərimizi bölüşmək, daha 
yaxşı, təhlükəsiz cəmiyyət qurmaq üçün 
səyləri birləşdirmək qürurvericidir və həm 
də gözəl imkandır. 

O qeyd edib ki, 30 illik həsrətdən 
sonra keçmiş məcburi köçkün ailələri, 
onların uşaqları öz yurdlarına qayıdırlar. 
Aktiv məskunlaşma tədbirləri həyata keçi-
rilir. Eyni zamanda, yeni iqtisadi, sosial la-
yihələr reallaşdırılır və böyük yüksəliş mü-
şahidə olunmaqdadır. Bütün bu işlər bizi 
daha konkret hədəflər, daha irəliyə aparan 

məqsədlər uğrunda birləşməyə, sürətlə 
dəyişən reallıqları nəzərə alan siyasətlər 
müəyyənləşdirməyə çağırır. 

Forumda çıxış edən elm və təhsil naziri 
Emin Əmrullayev bildirib ki, Azərbaycan 
xalqının qarşısında duran əsas məqsədlər-
dən biri də kimliyini qorumaq, mədəniy-
yətinə sahib çıxmaq və milli dəyərlərimizi 
yaşatmaqdır. “Düşünürəm ki, bu, hazırda 
xüsusilə azyaşlı uşaqlarımızın təlim-tər-
biyəsi işlərində qarşıda duran ən vacib ça-
ğırışlardan biridir”, – deyə nazir bildirib. 
Qız uşaqlarının təhsilinin əhəmiyyətindən 
danışan nazir deyib: “Biz unutmamalıyıq 
ki, qız uşaqlarının, yəni gələcək anaların 
təhsili daha savadlı, bacarıqlı və güclü mil-
lət kimi formalaşmanın əsas amillərindən 
biridir”.

Ekologiya və təbii sərvətlər nazirinin 
müavini Rauf Hacıyev deyib ki, bu gün 
dünyanı narahat edən qlobal problemlər-

dən biri iqlim dəyişmələri və onun ətraf 
mühitə mənfi təsirləridir. Son illər iqlim 
dəyişmələrinin təsiri ilə bağlı planetimiz-
də təbii fəlakətlərin sayı xeyli artıb. Bu 
da insan sağlamlığına və ətraf canlı aləmə 
zərərli təsir göstərməklə yanaşı, iqtisadiy-
yat və bizneslər üçün də ciddi risklər ya-
ratmaqdadır.

UNICEF-in Azərbaycandakı nümayən-
dəsi Saca Faruq Abdullah isə bildirib ki, 
iqlim böhranı həm də uşaqların böhra-
nı deməkdir. Çünki iqlim dəyişiklikləri 
uşaqlara birbaşa təsir göstərən amillərdən 
biridir. İqlim dəyişiklikləri ilə bağlı qlobal 
səviyyədə xəstəliklərin 88 faizi 5 yaşından 
aşağı uşaqların payına düşür”. 

Açılış mərasimindən sonra forum çər-
çivəsində panel müzakirələri aparılıb. 

Aidiyyəti dövlət qurumları və bey-
nəlxalq təşkilatların nümayəndələrinin qa-
tıldığı tədbirdə Azərbaycanın bütün şəhər 
və rayonlarından olan 300 uşaq, eləcə də 
Türkiyəni təmsil edən uşaqlar iştirak edib-
lər.

Baş nazirin İƏİT-nin  
nümayəndə heyəti ilə görüşü

Azərbaycan Respublikasının Baş naziri Əli Əsədov dekabrın 5-də 
İqtisadi Əməkdaşlıq və İnkişaf Təşkilatının (İƏİT) dövlət mülkiyyəti 
və özəlləşdirmə üzrə İşçi Qrupunun sədri, Birləşmiş Krallığın dövlət 
investisiyaları üzrə qurumunun baş icraçı direktoru Çarlz Donaldın 
rəhbərlik etdiyi nümayəndə heyəti ilə görüşüb.

Nazirlər Kabinetinin mətbuat xidmə-
tindən bildiriblər ki, görüşdə Azərbaycan 
ilə İƏİT arasında əməkdaşlığın səviyyəsin-
dən məmnunluq ifadə olunub.

Birgə həyata keçirilən layihələr, o cüm-
lədən, Azərbaycan İnvestisiya Holdinqinin 
portfel şirkətlərində korporativ idarəetmə-

nin qiymətləndirilməsi layihəsinin nəti-
cələri nəzərdən keçirilib.

Azərbaycan ilə İƏİT arasında əmək-
daşlığın qarşılıqlı maraq doğuran is-
tiqamətlər üzrə inkişaf etdirilməsi ilə bağlı 
məsələlər müzakirə olunub.

İlahi ədalət deyilən bir ifadə var. 
Azərbaycanın 44 günlük müharibə və 
lokal xarakterli antiterror tədbirləri 
ilə öz ərazi bütövlüyünə və suverenli-
yinə qovuşması ilahi ədalətin təntənəsi 
idi. Ermənistanda bunu deyənlər var. 
Doğrudur, belələri, əksər hallarda, 
fikirlərini isteriyaya qapılaraq ifadə 
edirlər. Yəni, reallığı görmür, yaxud 
görə bilmirlər. Ədalət anlayışından isə 
ümumiyyətlə xəbərləri yoxdur. 

Prezident İlham Əliyevin bütün fikirlə-
ri kimi, Qərbi Azərbaycan İcmasının “Qa-
yıdış hüququ: Ermənistandan zorla çıxa-
rılmış azərbaycanlılar üçün ədalətin təmin 
edilməsi” mövzusunda dünən Bakıda təş-
kil etdiyi II beynəlxalq konfransın iştirak-
çılarına ünvanladığı məktubda bildirdikləri 
də, Ermənistanda böyük əks-səda doğurub. 
Haylar, sanki, bir-birinə dəyiblər. Onlar bu 
dəfə konkret nədən narazıdırlar, məsələyə 
diqqət yetirəcəyik. 

Ümumən, ermənilərin Prezident  İlham 
Əliyevin hər bir fikrinin arxasında real işin 
dayandığına dair oturuşmuş  qənaətləri var 
və bu qənaət onların sakit dayanmalarına 
imkan vermir.  Məkrlərindən qalmırlar. 
Necə deyərlər, itdən soruşurlar 
ki, niyə hürürsən? Qorxuduram –  
deyir. Bəs quyruğunun nə üçün 
bulayırsan? – soruşduqda, cavab verir ki, 
özüm də qorxuram. Hazırda ermənilər 
məhz belə durumdadırlar. 

Prezident İlham Əliyevin konfransın 
iştirakçılarına ünvanladığı məktubda vur-
ğulanmalı məqamlar çoxdur. Yazımızda 
onlardan yalnız birinin üzərində dayana-
caq və əvvəldə haqqında söz açdığımız 
ilahi ədalət məntiqinə aydınlıq gətirəcəyik. 
Nəzərə alaq ki, bu məntiqdə, eyni zaman-
da, tarixin təkrarlanması əlaməti var. An-
caq bu dəfə prosesdən faydalı çıxan bizik, 
yəni, Azərbaycan və  Azərbaycan xalqıdır. 

Ölkəmizin liderinin nələri bildirdiyindən 
isə söz açacağıq. Hələlik isə...

Məlum olduğu kimi, erməni millətçilə-
ri 1988-ci ildən başlayaraq  Azərbaycanın 
keçmiş Dağlıq Qarabağ Muxtar Vilayətinə 
qarşı ərazi iddiası irəli sürməyə başladılar. 
Daha doğrusu, vilayətin Ermənistana aid-
liyi üzərində dayanıb ərazini özlərinə bir-
ləşdirmək istədilər. Lakin zaman keçdikcə, 
bunun mümkünsüzlüyünü görüb bir qədər 
fərqli davrandılər. Onlar Dağlıq Qaraba-
ğı beynəxalq hüququn müstəqil subyekti 
kimi qələmə verdilər. Torpaqlarımızın iş-
ğalından sonra, faktiki olaraq, keçmiş vi-
layətə daxil olmayan bölgələri də “Dağlıq 
Qarabağ Respublikası”, yaxud “Artsax” 
adlandırdılar. 

Bir haşiyə də çıxaq ki, Ermənistan tərə-
fi hələ 1991–1994-cü illərdə, hətta daha 
əvvəl atəşkəsin əldə edilməsi ilə bağlı da-
nışıqları pozanda durumu “qarabağlıların” 
vəziyyətlə barışmaması kimi qiymətlən-
dirirdi. Təxminən belə: bizlik deyil, bunu 
edən “Artsax xalqı”dır. Beləcə, bu qondar-
ma xalqın adını bütün beynəlxalq platfor-
malara daşımağa başladılar.  1994-cü ildə 
atəşkəs əldə edildikdən və Azərbaycanla 
Ermənistan arasında danışıqlar başladıq-
dan sonra isə “Dağlıq Qarabağ Respubli-
kası”nı ayrıca dövlət kimi göstərmək me-
yilləri daha da gücləndi. Hətta, separatçı 
rejimin təmsilçilərini də nizamlama ma-
sasına əyləşdirmək yönümlü cəhdlər oldu. 
Özü də bu cəhdləri təkcə rəsmi İrəvan de-
yil, eyni zamanda, onun xaricdəki havadar-
ları da etdilər. 

Əlbəttə, Azərbaycan hakimiyyəti 

məsələnin belə qoyuluşu ilə heç zaman ra-
zılaşmadı və imkan vermədi ki, qondarma 
“dqr” dünyanın ictimai rəyinə beynəlxalq 
hüququn subyekti kimi sırınsın. Vəziyyət, 
yəni səmərəsiz danışıqlar prosesi otuz ilə 
yaxın davam etdi. Nəhayət, 2020-ci ildə 
savaş yaşandı. 44 günlük müharibənin Er-
mənistan üçün hansı acınacaqlı aqibətlə 
başa çatdığı hər kəsə yaxşı məlumdur. 

Ancaq ona da diqqət yetirək ki, hələ 
müharibə günlərində “Dağlıq Qarabağ 
ordusu”, “Dağlıq Qarabağ özünümüdafiə 
 qüvvələri” və sair bu sayaq ifadələr gün-
dəmdə idi. Elə 44 günlük müharibədən 
sonra da oxşar meyillər özünü göstərdi. 
Antiterror tədbirlərin nəticəsində “dqr”in 

buraxıldığı elan edilsə də, İrəvanda sepa-
ratçı quruma ofis verildiyi, kimlərinsə yenə 
özünü “prezident”, “baş nazir”, “nazir” ad-
landırdıqları diqqətimizdən yayınmadı. 

Əlbəttə, bütün bunların hansısa fayda-
sı olmadı və olmayacaq. Ancaq antiterror 
tədbirlərinədək Ermənistanın baş naziri 
Nikol Paşinyanın səsləndirdiyi bir fikir 
üzərində dayanmaq istərdik. Nikol son 
dərəcə həyasızcasına demişdi ki, Qaraba-
ğın özünün seçkili hakimiyyəti var. Halbu-
ki, o, bunadək Azərbaycanın, Qarabağ da 
daxil olmaqla, ərazi bütövlüyünü tanıdığı-
nı bəyan etmişdi. Yəni, necə deyərlər, mən 
tanıyıram, tanımaq istəməyənlər tanımır, 
mənlik deyil. Yəqin, Paşinyanın deyim 

tərzi tanış gəldi. İllər əvvəl də eyni sərsəm 
məntiq irəli sürülmüşdü. İndi isə Qərbi 
Azərbaycan məsələsinin Ermənistanda qı-
cıq doğurmasına gələk. 

Bəli, Prezident İlham Əliyev haqqında 
söz açdığımız məktubunda Ermənistanın 
Qərbi Azərbaycan İcması ilə danışıqlara 
başlamasının zəruriliyini bildirib. Yuxarı-
da diqqətə çatdırdıqlarımızı nəzərə alsaq, 
ilahi ədalət payı elə məhz bu deyimdədir. 
Görəsən, haylar niyə təşviş içərisindədir-
lər? Bunu bilmək elə də çətin deyil.   

Əlbəttə, ölkəmizin Qərbi Azərbaycana 
qayıdış konsepsiyası dinc məramlıdır, heç 
bir halda, təcavüzkar niyyətə söykənmə-
yib. Dövlətimiz bu məsələdə Qarabağda 
yaşamış ermənilərin də öz evlərinə qayıt-
maları üzərində dayanır. Nəhayət, rəsmi 
Bakı humanist dəyərləri rəhbər tutur. An-
caq erməni cəmiyyəti o qədər xəstədir ki, 
məsələyə sırf separatçılıq pəncərəsindən 
baxır. Axı, illər ərzində qondarma “dqr” 
məsələsində manipulyasiyalar ediblər. 
Belələrinə insan hüquq və azadlıqları, dinc 
birgə yaşam qaydaları yaddır. Necə deyər-
lər, hər şeyi öz arşınları ilə ölçürlər. 

Bir halda ki, belədir, qayıdaq başa düş-
dükləri dilə. İlahi ədalət məntiqini də məhz 
buna görə qabardırıq. Haylar ədalətin necə 
təcəlli etdiyini, tarixin onlara sərf etməyən 
tərzdə təkrarlandığını öz gözləri ilə gör-
sünlər. Amma təkcə görməsinlər, düşünüb 
nəticə çıxarsınlar. Əlbəttə, buna ağılları və 
şüurları imkan verirsə. İmkan verirsə, özgə 
torpaqlarına ərazi iddiası irəli sürməkdən 
birdəfəlik daşınsınlar. Onu da dərk eləsin-
lər ki, Qərbi Azərbaycan məfhumu onla-
rın məkrli niyyətlərinin, soyqırımı, etnik 
təmizləmə siyasətlərinin məntiqi nəticəsi 
olaraq meydana çıxıb. Bu məfhum həm də 
Azərbaycanın əzəli torpaqlarına qəsbin, tə-
cavüzün və məkrin göstəricisidir. 

Əvəz RÜSTƏMOV 

İlahi ədalət və Qərbi Azərbaycan
Erməni cəmiyyətindəki isteriyanın bir epizodu barədə

Azərbaycan Könüllülərinin 
VII Həmrəylik Forumu 

Dekabrın 5-də Bakı Konqres Mərkəzində “Yaşıl dünya naminə həmrəylik 
ili”nə həsr olunan və ölkəmizdə fəaliyyət göstərən 3 mindən çox Azərbaycan 
könüllüsünü bir araya toplayan Azərbaycan Könüllülərinin VII Həmrəylik 
Forumu keçirilib.

Forum Azərbaycan Respublikasının 
Gənclər Fondunun dəstəyi, Azərbaycan 
Könüllü Təşkilatları İttifaqının təşkilatçı-
lığı, Ekologiya və Təbii Sərvətlər Nazir-
liyi, Gənclər və İdman Nazirliyi, “ASAN 
xidmət” və IDEA İctimai Birliyinin tərəf-
daşlığı ilə dekabrın 5-16-da keçiriləcək 
“Azərbaycan Könüllülük Həftəsi 2024” 
çərçivəsində təşkil olunub.

Forumda könüllülərin məşğulluğunun 
artırılması, karyera imkanlarının yaxşı-
laşdırılması məqsədilə Dövlət Məşğulluq 
Agentliyinin dəstəyi ilə karyera sərgisi, 
könüllülər tərəfindən müxtəlif tullantılar-
dan (plastik, sellofan torbalar və s.) istifadə 
edilməklə hazırlanan müxtəlif sənət əsərlə-
rinin “Tullantıdan sənətə” adlı sərgisi hə-
yata keçirilib.

Rəsmi açılış mərasimində Dövlət Him-
ni səsləndirilib. Sonra gənclər və idman 
naziri Fərid Qayıbov Prezident İlham Əli-
yevin Forum iştirakçılarına müraciətini 
oxuyub.

Forumda gənclər və idman naziri Fərid 

Qayıbov, ekologiya və təbii sərvətlər na-
zirinin müavini Vüqar Kərimov, Gənclər 
Fondunun icraçı direktoru vəzifəsini icra 
edən Qədir Xəlilov, Kiçik və Orta Biznesin 
İnkişafı Agentliyinin İdarə Heyətinin sədri 
Orxan Məmmədov və digər dövlət qurum-
larının rəsmiləri iştirak ediblər. Tədbirdə 
Azərbaycanın ekoloji vəziyyətinin yaxşı-
laşdırılması və könüllülər arasında ekoloji 
biliklərin artırılması istiqamətində həyata 
keçirilən layihələrə həsr olunmuş video-
çarxlar izlənilib.

Sonra Azərbaycan Könüllü Təşkilatları 
İttifaqının sədri Vüqar Əliyev forum işti-
rakçılarına İttifaqın fəaliyyəti və  2024-cü 
ildə həyata keçirdiyi layihələr barədə mə-
lumat verib. O, çıxışında “Yaşıl dünya na-
minə həmrəylik ili” çərçivəsində reallaş-
dırılan ekoloji təşəbbüsləri və COP29-un 
keçirilməsində könüllülərin fəal iştirakını 
nəzərə çatdırıb.

Forum çərçivəsində gənclər 2024-cü il 
üzrə “İlin Könüllüsü” mükafatı ilə 5 nomi-
nasiya üzrə təltif olunublar.                   

